BULTENO
DE ESPERANTISTA KLUBO
EN PRAHA ¢ Fondita en 1902

BAZA ORGANIZAJO DE CEA n-ro 2/1989 aprilo 1989

Vyrocni ¢lenskd schiize Klubu esperantisti v Praze
(Jarkunveno de la Esperantista Klubo en Prago)

20. tnora 1989 se konala vyro¢ni Clenska schiize, které se tentokrat z&astnilo velmi mélo &len.
Neékteré naméty z diskuse budou feSeny na vyborovych schizich.
Vyrocni ¢lenska schiize schvalila nové klubové prispévky platné od 1.1.1990, a to:

pracujici a pracujici dichodci 50,- K¢és
dichodci do 70 let, vojaci, studenti a rodinni ptislusnici 30,- K¢s
dachodci pies 70 lot 10,- K¢és
Kazdy ¢len mize zaplatit jakoukoliv dobrovolnou vyssi ¢astku jako dar.

Zapisné — jednorazove. 10,- K¢s.

Déle vyro¢ni Clenska schiize zvolila novy vybor klubu a revizni komisi. Na schiizi vyboru
bylo potom provedeno rozdéleni funkei:

predseda klubu — kluba prezidanto: Ing. Zbynék Khail

mistopfedseda — vicprezidanto: Jindfich Ondracek

pokladnik — kasisto: Marta Ktenkova

hospodat — mastrumanto: Ing. Karel Blazek

redaktofi Bultena — Bulteno-redaktoro;: Jifi Patera, Dana Davidova

pedagogicky referent — pedagogia referento: Ing. Jaroslava Blazkova

¢lensky referent — membro-referento: Kvéta Hubnova

¢leni — membroj: Karel Krejéa, Vaclav Stépanek,
Alena Vanéckova

revizni komise — revizia komisiono:

pfedseda — prezidanto: Anezka Stépankova

¢lenové — membroj: Pavel Ambroz, Ladislav Kyn¢l

K 20. 2. 1989 mél klub 256 ¢lend, z toho 149 Zen a 107 muzd. Za uplynulé volebni obdobi
pfibylo 29 novych ¢lenti a ubylo 42 &lentl, z toho &étyti zemieli: ss. Calek, Rathay, Kvétuse Lazecka,
Adolf Bartosik.

Nejstarsi ¢lenkou klubu je Marie Sikové, nar. 7.12.1896, nejmlad$im ¢lenem je Richard
Pospisil, nar. 20.9.1974. Vékovy prumér Cleni je 54 let. 3 mésice, v€kovy prumér vyboru je 43 let,
revizni komise 51 let.

Ve Skolnim roce 1988/89 se do kursi pro zacatecniky pftihlasilo 68 zakt, do kursu pro
pokrocilé 39 zakl. Zacate¢nici byli rozdeleni do 3 krouZzki, které vedou Ing. Vesely, s. Kiesinova a
Ing. Dvoiak, pokro¢ili byli rozdéleni do 2 krouzki, které vede s. Struncova.

Pro zaky byla urychlen& zpracovéana skripta (s. Struncova), kdyz se ukazalo, Ze je nemozné
ziskat jakékoliv ucebnice. Jesté ani k dneSnimu dni neni k dispozici o¢ekdvana ucebnice prof.
Barandovské, ani cokoliv jiného.

Post grava malsano mortis la 3-an de februaro
s-ano Adolf Bartosik
membro kaj iama komitatano de nia klubo, honora membro de CEA. Dum pluraj jaroj li gvidis la
kunvenojn de nia klubo, li estis vicprezidanto de nia klubo, sperta filatelisto, profesia instruisto. Li
mortis en ago de 82 jaroj. La adiatian parolon super lia ¢erko en la kremaciejo Motol prezentis s-ano
J. Matik. Honoron al lia memoro!



Kristnaska vespero 1988

Kiel Ciu jaro, tiel ankati la jaro 1988 rapide pasis kaj proksimigis Kristnasko. En nia klubejo
en la Kodanska-strato okazis tradicie je la 19-a de decembro 1988 la kluba Esperanta Kristnasko.
Sur la tablo, frunte de la klubejo, staris ornamita, bela kaj ankorati de arbaro bonodoranta
kristnaskarbeto — piceo. Giaj branéetoj estis ornamitaj per koloraj, brilantaj ornamoj, en kiuj
reflektigis la luno de brulantaj kandeloj. Sub la kristnaskarbeto la partoprenantoj amasigis multajn
kristnaskajn donacetojn. Sur Ciuj tabloj estis kristnaska bakajo, dolca kaj ankat sala, kafo, vino.
S-ano klub-prezidanto Ing. Vesely inatiguris la solenan vesperon, ni ¢iuj tintigis la glasojn je la sano
de ¢iuj kaj ankatll je Esperanto kaj komencigis amuzo. La infanoj kantis kaj recitis Esperante kaj
gehe, ¢iu klubano ricevis almenaii malgrandan donaceton. Dum la tuta kristnaskvespere sonis
agrable kaj silente kristnaskaj melodioj de magnetofone. Sed Cio bela finas kaj tiel ankall nia
kristnaskamuzo finigis. Ni deziris reciproke ¢ion bonan dum la novjaro 1989 kaj bonetose iris
hejmen. (L. Kfesinova)

Kion mi farus, se mi gajnus milionon
(Kursa tasko)

Car mi neniam havis multe da mono, mi estus certe embarasita, se mi gajnus milinon. Kion
mi farus?

Certan parton mi forsendus al paca movado. Poste mi Satus viziti la naskiglokon de mia
panjo. Si vivis en Siberio, sur la bordo de la lago "Bajkal!" Tiun viziton mi volus realigi vintre, ¢ar
mia panjo ofte rakontadis pri bela siberia vintro, ke Cie estis multe, multe da blanka, pura nego kaj
ke la negeroj falis teron kiel grandaj, belaj, blanka;j floreto;.

Ankat mi translogigus en vilagon kaj mi disvendus ¢iujn senbezonajn ajojn. En kamparo mi
acetus domon kun gardeno. En la domo estus unu granda ¢ambro, kie mi havus multajn librojn kaj
multajn etagerojn. En la unuajn etagerojn mi metus legatajn librojn, en la duajn jam tralegitajn kaj
en la triajn la librojn legotajn. Sed la kvaran malplenan etageron mi preparus per eldonotaj libro;j.

En biblioteko estos cefe libroj pri historio, muziko kaj folklore, diversaj kantoj, kutimoj,
dancoj kaj pri popolaj proverboj.

En gardeno mi Satus havi multajn diversajn belajn florojn kaj florantajn kaj florontajn
arbojn. Ankat birdojn, al kiuj mi jetadus grenerojn kaj panerojn, por ke ili kantu al mi dum tago kaj
nokto. Ankorati mi volus... sed mi ne povas, Car de mia miliono restus nur kelkaj monero;!

Cio finigas kaj ankail miaj revadoj! (Pleskotovd)

Ekkonu kaj protektu!
Je mia pasintjara somera ekskurseto tra la kverkarbaro proksime de la urbn Nitra mi trovis

grandan kaj belegan skarabon, kiu nomigas lukano (Lucanus cervus). Car la skarabo interesis min,
mi volis scii ion pri gia evoluo kaj vivmaniero. La faka bilioteko de la Terkultura altlernejo en Nitra
helpis al mi:

Lukano estas la plej granda skarabo en la meza Eiiropo. Gi estas nigra-bruna, sur la dorso
kastankolora. Gi vivas en maljunaj kverkarbo malpli ofte en fagarbaroj). Lukano preferas ebenajajn
arbarojn, sed escepte ni renkontos gin ankat sufiCe alte en la montaroj. En la jaro 1936 gi estis
trovita en fagarbaro apud Donovaly (Malaltaj Tatroj) en la alteco 1000 m super la marnivelo.

La masklo kun "kornoj" atingas la longecon de 4 — 8 cm, la femalo havas mallongajn kaj
fortajn insektajn mordorganojn, kaj atingas la longecon de 3 — 5 cm. La femalo metas ovetojn en
putrajn trunkojn at en la radikojn de kverko. La larvoj de lukano evoluas en la lignoputrajo dum 3 —
5 jaroj (depende de la mikroklimato de la medio), gis ili atingos la longecon de 9 — 10 cm. Ili
formangas la putran lignomaterialon. Poste ili ekkrizalizigas kaj datliras ankorati unu jaron gis el la
krizalido estigas skarabo.

Lukano vivtenas sin por vegetaja nutrajo: gi mangas foliojn kaj Sosburgonojn de arboj, sed
en tiel malgranda kvanto, ke gi ne estas konsiderata malutilanto. Plej ofte gi lekas per sia speciale
algustigita buSa lekorgano la doléajn sukojn, elfluantajn el vunditaj trunkoj de kverkoj kaj aliaj
foliarboj. Gi flugadas dum posttagmezaj kaj antaii vesperaj horoj.



Pro sia grandeco kaj aspekto lukano estas e ni kaj en aliaj kulturaj §tatoj protektata per lego,
kiel nekutima, majesta loganto de naturo. Sigmo = TURISTO =

Aleksandrs Felecis (nask. 1920)

Mento
Ekstere nego, vento. La floro nevidebla
De prujn’ lacigas I’kor’. Odoras tra negond’.
Sed bonodoras mento Ne kisos gin mi febla,
Ci tie, en malfor'. Sed varmos mia mond’.
Ne — la gamel’ ne bolas. Multfoje bruis vento,
Frostegas gis torpor'. Min savis mia vol' -
Sur bretkuSej' mi solas. Mi vin dankegas, mento,
Sed kreskas revoflor'. Ke ne frostmortis 1’ kor'!

El la latva lingvo esperantigis
Arturs Kubulnieks

La poeto kaj prozverkisto Aleksandrs Felecis, membro de la Unuigo de la sovetaj verkistoj
de Latvio ekde 1982, skribis al Arturs Kubulnieks:

”... mi deziras kaj permesas al vi traduki miajn versajojn, kiuj estas presitaj en Sovetaj
eldonajoj, libroj, en la lingvon Esperanto. Samtiel — la tradukojn de mia poezio vi pevas sendi al kiu
ajn Stato, kiel vi mem volas kaj trovas bezona. La poezie devas soni trans limoj kaj Esperanto povas
helpi al gi soni."

La versajo Mento certe estas rememoro el tiuj 23 jaroj post la dua mondmilito, kiujn li devis
pasigi en la Ekstrema Oriento kiel malliberulo. La poemo estas el kolekto "La spitema frakseno",
kiun eldonejo Liesma (Flamo) en Rigo aperigis en 1987.

Jana Cichova
Mardo

Mardo estas bela tago!
EC se mi en koro triston havas

kaj ekplori emus,
scias mi.

- hodiat ni nin vidos,

- hodiat ni kunestos.

Suno certe brilos, kaj varmigos,
eC se la nubetoj maliceme strebos
antau ni gin kasi.

Fartos mi bonege,

Mi felicon sentos kiel ¢iam, ¢ar mi scias,
ke vi ankati sentos vin felica.

Iras ni tra Praha.

Montros Gi al ni,
kiom belis Gi en tempo,
kiam ni Ci tie estis ne ankoratl.
Ni forgesos tutan mondon.
Nur komunaj interesoj ligos nin.
Praha estas tiom bela, se vi min komprenas!



Praha estas tiom bela, se vi min bezonas.
Praha estas bela!
Vivo estas bela!
Mardo estas bela!
Mardo estas tago — tiu el la plej belegaj!
Dedicita al M. A. J.
El poemaro "Kvar se zono;j"

Sciigo pri la konstruado de la Cimrmana monumento
Traduko de prelego de Zdenck Svérdk fare de

P. Vondruska

Permesu al mi, ke kiel prezidanto de komisiono por la konstruado de Cimrmana
monumento, sciigu vin, kion ni jam atingis en tiu afero.

Unua impulso al "Ago monumento" eliris de D-o Bi¢ik. D-ro Bic¢ik, naskito de Mala Strana
(Malgranda kvartalo en Prago), persvadas pacience jam dum dudek jaroj la atitoritatojn, ke sur la
placo de Maléd Strana, alie belege konstruita, io mankas. Foje 1i alportis al la kunisido de nia
komitato por Cimrmanaj solenoj du bildkartojn. La unua estis malnova, ankorati de la tempo, kiam
tiu placo portis la nomon de marSalo Radecki kaj kiam gin dominis grandega monumento de la
marSalo. La dua bildkarto estis nuntempa. Per zorgema komparo de ambai bildkartoj ni devis
konsenti kun D-ro Bicik, ke sur la dua bildkarto io mankas. Estis la monumento. Al ni $ajnis
tute logike konstrui sur la loko de monumento de Radecki, tiu &eha helpanto de
Habsburgoj, monumenton de J. Cimrman, kiu helpis al Habsburgoj neniam per io.

Tamen dum propra realigo de la ideo naskigis grandegaj malfacilajoj. Unue la materialo.
Estas konate, ke kiam Cimrman lastafoje forlasis Pragon kaj adialiis en Bohnice sian amikon
Trefny, li diris al tiu lativorte: Milan, (li nomigis Milan), se Prago iam pripensos mian monumenton,
gi estu el blanka marmoro. En blanko mi frontos plej bone kontraii kolombojn. Car nia Cimrmana
asocio ne havas sufice da rimedoj por financado de la monumento el tiel kvalita materialo, ni sercis
kompanianon. Nitrovis lin en asocio, kiu staris antati simila problemo. La redakcio de la
gazeto "Cevalo — amiko de homo" 8atus dédici al la ¢efurbo monumenton de &evalo. Estas ideo
latidindega. Nur trarigardu la Pragajn monumentojn. Kiu el niaj granduloj estas sur cevalo? Sankta
Venceslao kaj sankta Georgo. Sed tio estas sanktuloj. Oni povas eble mencii ankati Jan Zizka. Sed:
Palacky sidas sur sego, Jungman sidas sur sego, Jirdsek sur arbostumpo kaj la verkistinon B.
Neémcova la skulptistoj senzorge lasis stari. Do oni decidis, ke la Cimrmana monumento estos rajda.
Ni rifuzis la kontratidirojn de nia piediranta alo, kiu opinias, ke rajda monumente estas idee erara,
¢ar Cimrman latdire nenian sidis sur Cevalo kaj e timis Cevalojn. Nome la majoritato de ni
supozas, ke la ¢evalo estus poeta licenco en limo de normo. La projekto de rajda monumento sur
dumetra marmora soklo renkontis reziston de io alia: de troleoj. La trafika entrepreno de la ¢efurbo
Prago — kaj mi jam rekte nomos — la vicprezidanto Josef Kudrna ne volis pri rekonstruado de trolea
reto e audi.

Kaj fojfoje alportis D-ro Bicik apartan kompromisan proponon: por ke Cimrman povu sidi
sur Cevalo kaj ne superu la nivelon de troleoj, li prezentis sian faman "varianton — vadejo". La
monumento reprezentus Cimrmanon vadantan rajdante tra akva fluo, kaj la ¢evalo estus mergita je
brusto en la soklo, kaj do &i estus konceptita verdire kiel Cevala busto. Sed kun ¢i tia propono ne
konsentis niaj amikoj el Cevalo — amiko de homo. Ili ne povis malhavigi sin de impreso, ke la besto
dronos. Do ili rekomendis, ke Cimrman ne sidu sur la ¢evalo, sed la Cevalon konduku. Tiel la alto
de la monumento nepre malgrandigus, sed fakte tio signifus, ke Cimrman estus de nordo per la
¢evalo tute kaSita.

Do ni devis forlasi en niaj pensoj la lokon, kie staradis marSalo Radecki, nome sur pereno de
tramo, kaj seri novan lokon ekster la trama linio. Ni trovis gin, iom pli alte, en la spaco de
autoparkejo. Kaj ni havis feliCon. La gardisto, sinjoro Josef Landa kontratidiras nenion, sed li ne
kuragas decidi mem. Li devos konsulti ankorati doktoron Priznicki, kiu alternas kun Ii.

Tiel statas la afero kun nia monumento; kiam okazos io nova, ni tuj informos vin.



Anguleto per krucenigmo

Kasfrazo de krucenigmo en Bulteno 1/1989

FLORON LAUDU POR ODORO KAJ LA HOMON POR LABORO

Alvenis 8 solvoj, 6 estis korektaj.

Sukcesaj solvintoj: Eva Seemannova, Bartoloméj Kolibar, Vlasta Hordkova, Jifi Haering, Zdenka
Locharova, Horst Theurich el GDR.

Ni gratulas kaj sendas malgrandajn premiojn.

S-anino Seemannova skribis al ni:

Estimata samideanino,
vian krucenigmon en la januara praga Bulteno mi solvis relative facile, vespere en tiu tago, kies
posto alportis gin. Kvankam mi tute bone parolas la verdan lingvon (jam kelkajn jardekojn mi havas
la Statan ekzamenon), estis la unua esperanta kruc-enigmo, kiun mi provis solvi. Kaj mi volonte
konfesas, ke mi bone amuzigis. Estas vere tatiga rimedo por tiuj, kiuj deziras priekzameni siajn
sciojn.

Do jen solvo: FLORON LAUDU POR ODORO KAJ LA HOMON POR LABORO

Kore mi salutas vin kaj deziras sukcesojn ¢e pluaj kaj pliaj krucenigmoj.

Eva Seemannova

La hodiata krucenigmo de Ivan Slavik temas pri homa eco.

Horizontale: 1. Unua parto de la kasfrazo. 2. Ne voli scii, intence ne atenti — fiksu vian spiriton al io
(gardu, maldormu, malignoru). 3. Du radiusoj — ronda kaveto sur la ventro — atitosimbolo de
Trnava. 4. Respektoplena al Dio — tre malmulte — spirebla gas' ¢ie Cirkall ni. 5. Meritanta ion —
malbonulo de Othello — provizi per bataliloj. 6. Gramo — greka litero — Japana ludo — atitosimboloj
de Louny kaj Brno-distrikto — unuo en Romo. 7. Prefikso signifanta ricevi ati doni ion al iu por
certa tempo (prunti per mono) — homo staranta kontrau ni — sufikso pligrandiganta. 8. Stultaj bestoj
— moviganta, paSanta. 9. Dua parto de la kasfrazo.



Vertikale:

A. Eligi akran kaj malagrablan sonon, kiel ekzemple cikado kaj grilo — manuzebla batalil'. B.
Sufikso esprimanta la agon por fari ion — cirklofoma pec’ de materio (ankal geedza simbol') — ago
por kontentigi bezonon. C. Numeralo — unua hom' — Esperantisto Slovaka. D. Konvulsie eljeti tra la
buSo la enhavon de la stomako — hom’, kiu amas. E. Loglokoj de multaj homoj — vegetajo kies
rezino estas laksiga. F. Persona vira pronomo — prezent’ al si en la spirito antatie viditajn bildojn at
sentojn — vorteto, kiu almetigas apud vortoj sendifinaj por insisti pri la nedifiniteco. G. Saluto
de infanoj — fama nomo de modernaj konstruaj ludiloj — dek centoj. H. Enflamigo de la orelo —
monero en Italuje (itale). I. Enhavante neniom aii nur malmulte da akvo, suko, graso kaj plie, same,
egale kiel aliaj. J. Virino — ligna vegetajo — neodimo en hemio. K. Sufikso prezenta pasiva — tio, pri
kio oni parolas at skribas — malgranda. L. Mangigi — lasas fari ion ia ati faras ion ia.

La programo de la kunvenoj de la Esperantista Klubo en Prago:

3.4. Novajoj el la Esperanto-movado - J. Patera

10. 4. Sorcista vespero - L. Ryznar, Pardubice
17. 4. Libera tribuno

24. 4. Lingva praktiko kaj beletra evolucio

(lat G. Silfer kaj Eli Urbanova) - J. Patera
15. 5. Gramatika ripetado - J. Patera
22.5. Libera tribuno
29. 5. Trarigardo de la Esperanto-gazetaro - H. Struncova
5.6. Gramatika ripetado - J. Patera

12. 6. Libera tribuno
19. 6. Eraraj tezoj pri lingva evoluo kaj beletra praktiko
(lat B. Golden) - J. Patera
26. 6. Trarigardo de la Esperanto-gazetaro - H. Struncova

La kunvenoj okazas ¢iulunde inter la 18.30 kaj 20.00 h en la agitcentre en Kodanska-str. (angulo de
Norska-str.)

Niaj jubileantoj:

aprilo — Jaroslav Tomc¢ik
majo — Svatava Matgjickova
junio — Bedfich Fisera

MUDr. Helena Kafkova

MUDr. Alena Koudelova

Vaclav Masek

Marta Svobodova

Vilma Dvotdkova Sinceran gratulon al ¢iuj!

Dankon por la donacoj por la kluba kaso en 1988: Ungerova 470,- K&, A. Bursova 100 K¢s, M.
Cejnarova 30 Ké&s, J. Karen 10 Kés, L. Kynél 30 K&s, J. Maiik 20 K&s, J. Patera 15 Ké&s, J. Silhan
70 K¢s, Ing. L. Vesely 45 K¢&s, A. Vozakova 20 K¢&s, Z. Zikmundova 5 K¢s.

Do vyro¢ni Clenské schiize nezaplatilo Clenské ptispévky 56 Clent. Doufame, Ze ti, jichZ se toto
upozornéni tykd, tento nedostatek brzy napravi. Pokud jste sloZenku ztratili, vyzvednéte si pfi
pondélni schlizce novou, nebo si o ni napiSte na adresu KEP.

BULTENO - eldonas Esperantista Klubo en Praha, baza organizajo de CEA, p.k. 1069,



111 21 Praha 1 — por siaj membroj. Redaktas Jifi Patera kaj Dana Davidova.

Doslo po uzéavérce: 16. esperantsky mezinarodni Sachovy festival se konéd ve dnech 19.-28.6.1989 v
Jablunkové. Termin pfihlasek 30.4.1989 na adresu Dr. Jaromir Canibal, Okruzni 867, Karvina 734
01. Prihlasku je mozno, si vyzadat u Ladislava Fialy, Flignerova 28/19, 290 01 Podébrady. Tam je
mozno také dostat piihlaS8ku na "Jarni probuzeni", akci Sachové sekce v Podébradech ve dnech

14.-16.4.1989 s kulturnim a turistickym programem.

